
Izjava OHR-a na konferenciji
za  medije  međunarodnih
organizacija
Visoki predstavnik u posjeti Širokom Brijegu

Visoki predstavnik Paddy Ashdown je danas u Širokom Brijegu
gdje će se sastati sa načelnikom općine Miljenkom Jergićem i
drugim  općinskim  zvaničnicima.  Tokom  dvodnevne  posjete
zapadnoj  BiH,  općinama  Livno  i  Široki  Brijeg,  visoki
predstavnik će naglasiti u razgovoru sa lokalnim zvaničnicima
da su provdbe reformi upravo ono na šta se sada BiH mora
fokusirati, a ne samo donošenje novih zakona. 

Usvajanje zakona, donošenje odluka i preuzimanje obaveza su
tek  prvi  koraci  u  reformi.  Ukoliko  BiH  želi  ispuniti  16
prioriteta iz studije izvodljivosti te se dalje integrirati u
euroatlanske  strukture,  te  ukoliko  se  želi  vidljivo
poboljšanje  života  samih  građana,  organi  vlasti  moraju  u
potpunosti provesti reforme.

Građani BiH će ubirati plodove uspjeha u ovom nastojanju – ili
će morati živjeti sa posljedicama neuspjeha ako vlasti nisu u
mogućnosti  da  preokrenu  reformatorske  zakone  u  stvarene
reforme na terenu.

Visoki predstavnik će razgovarati sa lokalnim zvaničnicima o
prioritetima OHR-a u narednim mjesecima, koji će se fokusirati
na pružanje pomoći organima BiH u  sljedećem:

okončati  administrativne  i  logističke  pripreme  kao  i
donošenje zakona potrebnih za konsolidaciju reformi u
sektorima odbrane, policije i obavještajnih službi;
osigurati  puno  funkcioniranje  Suda  BiH  i  proširenog
Vijeća ministara BiH;
okončati  pripreme  za  uvođenje  PDV-a,  te  ujedinjenje

carinskih uprava;
omogućiti i zagarantovati samoupravni status Distrikta
Brčko.

 

Raščišćavanje javne nabavke u BiH

Zastupnički dom BiH jučer je donio zakon o javnim nabavkama.
Ovo je veliki iskorak u borbi protiv korupcije u BiH, koji će
konačno okončati sistem po kojem javni ugovori idu kompanijama
koje  imaju  privatne  veze  sa  službenicima  odgovornim  za
organiziranje tendera.

Prema novom zakonu (koji je u skladu sa zakonodavstvom EU te
najboljim  praksama  u  svijetu)  konkurentne  ponude  za  javne
ugovore biće javne, a službenici odgovorni za javne tendere
biće pod zakonskom obavezom da objasne razloge zbog kojih su
izabrali jednu kompaniju a ne neku drugu. Zakon koji bi se
primjenjivao na javne tendere širom BiH, detaljno propisuje
korake koje kompanije mogu poduzeti ukoliko smatraju da su na
nepošten  način  isključene  iz  javnih  ugovora,  kako  bi  se
osigurao pravni lijek protiv takve prakse.

OHR pozdravlja donošenje ovog zakona koji će reducirati broj
prevara  u  javnim  ugovorima  i  na  taj  način  doprinijeti
poboljšanju  javnih  usluga  u  BiH.  


